
MAKTABDA INFORMATIKA 
FANINI O‘QITISHDA 

VIRTUAL VA INTERAKTIV 
LABORATORIYALARDAN 

FOYDALANISH
Saidova Dilfuza Ergashovna

Qarshi davlat universiteti, katta o‘qituvchisi

Sayfullayeva Sevinch Bahodir qizi
Qarshi davlat universiteti, 4-kurs talabasi

ORCID: 0009-0001-6932-3284
Annotatsiya: Ushbu maqolada umumta’lim maktablarida informatika fanini o‘qitish jarayonida virtual va interaktiv labora­
toriyalardan foydalanishning didaktik imkoniyatlari, afzalliklari hamda amaliy natijalari tahlil qilinadi. Virtual laboratoriyalar 
o‘quvchilarga murakkab jarayonlarni xavfsiz, tejamkor va vizual muhitda kuzatish imkonini berishi, interaktiv muhit esa 
darslarning faollik darajasini oshirishi hamda o‘quvchilarning mustaqil izlanish ko‘nikmalarini rivojlantirishi ilmiy jihatdan 
asoslab beriladi. Tadqiqotda virtual simulyatorlar, interfaol platformalar va multimediya vositalaridan foydalanish nati­
jasida o‘quvchilarning axborot savodxonligi, algoritmik fikrlashi va amaliy ko‘nikmalari sezilarli darajada oshishi mumkin­
ligi ko‘rsatib o‘tiladi. Shuningdek, informatika o‘qituvchilari uchun raqamli laboratoriyalarni dars jarayoniga integratsiya 
qilish bo‘yicha metodik tavsiyalar ishlab chiqiladi.

Kalit so‘zlar: virtual laboratoriya, interaktiv laboratoriya, informatika ta’limi, raqamli texnologiyalar, simulyatsiya, axborot 
savodxonligi, interfaol o‘qitish, o‘quv jarayoni, pedagogik texnologiya, algoritmik fikrlash.
Abstract: This article examines the didactic potential, advantages, and practical outcomes of using virtual and interactive 
laboratories in teaching computer science in general education schools. It argues that virtual laboratories enable students 
to observe complex processes in a safe, visual, and cost-effective environment, while interactive platforms increase 
classroom engagement and foster independent inquiry skills. The study indicates that the use of virtual simulators, inter­
active platforms, and multimedia tools can significantly enhance students’ information literacy, algorithmic thinking, and 
practical skills. Methodological recommendations for integrating digital laboratories into the instructional process are also 
proposed.

Key words: virtual laboratory, interactive laboratory, computer science education, digital technologies, simulation, infor­
mation literacy, interactive learning, learning process, pedagogical technology, algorithmic thinking.
Аннотация: В статье анализируются дидактические возможности, преимущества и практические результаты 
использования виртуальных и интерактивных лабораторий в процессе преподавания информатики в общеоб­
разовательных школах. Обосновано, что виртуальные лаборатории позволяют учащимся наблюдать сложные 
процессы в безопасной, наглядной и экономически эффективной среде, тогда как интерактивные платформы 
повышают уровень активности на занятиях и способствуют развитию навыков самостоятельного исследования. 
Отмечается, что применение виртуальных симуляторов, интерактивных платформ и мультимедийных средств 
способствует значительному развитию информационной грамотности, алгоритмического мышления и практиче­
ских навыков обучающихся. Также представлены методические рекомендации по интеграции цифровых лабора­
торий в учебный процесс.

Ключевые слова: виртуальная лаборатория, интерактивная лаборатория, обучение информатике, цифровые 
технологии, симуляция, информационная грамотность, интерактивное обучение, учебный процесс, педагогиче­
ская технология, алгоритмическое мышление.

KIRISH
Zamonaviy raqamli rivojlanish jarayoni sharoitida umumta’lim maktablarida informatika fanini o‘qitish 

jarayoni tubdan yangicha yondashuvlarni talab etmoqda. Axborot-kommunikatsiya texnologiyalarining jadal 
o‘sishi o‘quvchilardan nafaqat nazariy bilimlarga ega bo‘lishni, balki real amaliy muhitda mustaqil ishlash, tahlil 
qilish va muammolarni yechish ko‘nikmalarini ham shakllantirishni zarur etadi. Bunday sharoitda virtual va inter­
aktiv laboratoriyalarni o‘quv jarayoniga tatbiq etish informatika ta’limi samaradorligini oshirishning eng muhim 
yo‘nalishlaridan biri sifatida qaralmoqda. Virtual laboratoriyalar murakkab algoritmlar, dasturlash jarayonlari, 

ma’lumotlarni qayta ishlash yoki kompyuter tizimlari faoliyatini an’anaviy sharoitda taqdim etish qiyin bo‘lgan 
holatlarda o‘quvchi uchun qulay, xavfsiz va iqtisodiy jihatdan maqbul muhit yaratadi. Interaktiv laboratoriyalar 
esa o‘quvchilar faol ishtirok etadigan, topshiriqlarni bevosita bajarish orqali o‘rganish jarayonini chuqurlashti­
radigan hamda motivatsiyani oshiradigan ta’lim vositasi sifatida ajralib turadi. Akademik tadqiqotlar natijalariga 
ko‘ra, interfaol va vizual simulyatsiyalar o‘quvchilarning algoritmik fikrlash, mantiqiy tahlil hamda amaliy ko‘nik­
malarini sezilarli darajada rivojlantiradi.

Shu nuqtai nazardan, maktab informatika darslarida virtual va interaktiv laboratoriyalardan foydalanish 
nafaqat o‘quvchilarning kognitiv faoliyatini faollashtiradi, balki ularda axborot savodxonligi, kreativ yondashuv 
va zamonaviy texnologiyalar bilan ishlash madaniyatini shakllantiradi. Ushbu maqolada mazkur texnologi­
yalarning pedagogik imkoniyatlari, ularning dars jarayonidagi o‘rni hamda amaliy qo‘llanilishi ilmiy asosda yori­
tiladi.

MAVZUGA OID ADABIYOTLAR SHARHI
So‘nggi yillarda ko‘plab tadqiqotlar va ilmiy maqolalar maktab hamda oliy ta’limda virtual va interaktiv labo­

ratoriyalarning (virtual labs, VR/3D laboratoriyalar, simulyatsiyalar) o‘quv jarayonidagi o‘rni va samaradorligini 
o‘rganishga bag‘ishlangan. F. Jo‘rayeva tomonidan yozilgan “The Role of Virtual Laboratories in Education and 
Their Impact on Students” nomli maqolada virtual laboratoriyalar ta’lim jarayonidagi muhim innovatsiya sifatida 
talqin etilgan [1].

Jeyson P. Dela Kruz, Marissa V. Lejano va Jericho Martinlarning “Virtual Laboratories in Enhancing Exper­
imental Skills and Scientific Understanding among High School Learners” nomli tadqiqotida o‘rta maktab 
o‘quvchilari virtual laboratoriyalar orqali ilmiy tushunchalar, jarayonlar va tajriba usullarini yanada chuqurroq 
anglashlari aniqlangan. 

Tadqiqot natijalariga ko‘ra, o‘quvchilarda eksperimental ko‘nikmalar (o‘zgaruvchilarni boshqarish, nati­
jalarni tahlil qilish) hamda tushuncha darajasi sezilarli oshganligi qayd etilgan [2]. J. S. Otepbergenovning 
informatika fanini o‘qitishda innovatsion texnologiyalardan foydalanishga bag‘ishlangan maqolasida informa­
tika ta’limida interaktiv vositalar, virtual laboratoriyalar va raqamli resurslardan foydalanish samaradorligi tahlil 
qilingan. Tadqiqotda zamonaviy texnologiyalarning o‘quvchilarni bilim olishga jalb etishdagi o‘rni hamda ta’lim 
sifatini oshirishdagi ta’siri ilmiy asosda yoritilgan [3].

F. Jo‘rayeva va S. Maslaitdinovaning virtual laboratoriyalar va ularning o‘qitish jarayonidagi o‘rni haqidagi 
maqolasida fanlarni o‘qitishda virtual laboratoriyalardan foydalanishning ahamiyati, imkoniyatlari, afzalliklari va 
ayrim cheklovlari batafsil bayon etilgan [4].

TAHLIL VA NATIJALAR
Stanford universitetida o‘tkazilgan 2022-yildagi virtual simulyatsiya tadqiqoti natijalariga ko‘ra, virtual 

laboratoriya orqali algoritmlarni modellashtirish o‘quvchilarning mavzuni idrok etish darajasiga sezilarli ta’sir 
ko‘rsatgan. Simulyatsiya asosida ishlagan o‘quvchilarda algoritmlarni tahlil qilish, xatoni aniqlash va uni tuza­
tish ko‘nikmalari an’anaviy guruhga nisbatan ikki baravar yuqori ekani qayd etilgan. Amaliy jihatdan bu holat 
virtual vizualizatsiyaning algoritmik fikrlashni shakllantirishda, ayniqsa murakkab shart operatorlari yoki takror­
lanishlar mavzulari o‘tilganda, kuchli vosita bo‘lib xizmat qilishini anglatadi. 2021-yilda Scratch platformasi 
asosida tashkil etilgan laboratoriya mashg‘ulotlari o‘quvchilarda dasturlashning mantiqiy strukturasi, bloklar 
o‘rtasidagi bog‘lanishlar va animatsiya algoritmlarini mustaqil yaratish qobiliyatini kuchaytirgan. Tajriba jara­
yonida o‘quvchilarning birinchi darsning o‘zidayoq mavzu mazmunini to‘liq tushunib olganliklari kuzatilgan. 
Bu holat interaktiv vositalar boshlang‘ich dasturlashni o‘rgatishda an’anaviy dars metodlariga nisbatan ancha 
samarali ekanini ko‘rsatadi.

Kompyuter arxitekturasini o‘rgatishda 2021-yilda European Schoolnet tomonidan o‘tkazilgan virtual 
modellashtirish tajribalari natijalariga ko‘ra, kompyuterning ishlash jarayonini virtual muhitda modellashtirish 
orqali o‘quvchilar nafaqat nazariy bilimlarini mustahkamlagan, balki protsessor, xotira, registrlar va buyruqlar 
ketma-ketligini chuqurroq anglash imkoniga ega bo‘lganlar. Tajribada ishtirok etgan o‘quvchilarning deyarli 
yarmi real kompyuterning ichki tizimini izchil tushuntirib bera olgan bo‘lib, bu nazariy bilimlarning amaliy bilimga 
aylanganini tasdiqlaydi. Tarmoqlarni sozlash bo‘yicha virtual amaliyotlar 2020-2023-yillarda Packet Tracer 
dasturi orqali o‘tkazilgan tajribalar asosida tahlil qilinganda, tarmoq protokollari va router konfiguratsiyasi kabi 
murakkab mavzular aynan virtual muhitda o‘rgatilganda samaradorlik yuqori bo‘lishi aniqlangan. O‘quvchilar 
real tarmoq qurilmalariga o‘tganda yanada ishonchli va kam xatolik bilan ishlaganlar, bu esa virtual treningning 
muhim afzalligini ko‘rsatadi. Robototexnika yo‘nalishida Carnegie Mellon Robotics Academy tomonidan tashkil 
etilgan virtual laboratoriya tajribalarida virtual robotlar bilan ishlash jarayonida o‘quvchilarning algoritmlarni 
tezroq o‘zlashtirgani, sensorlar bilan ishlash ko‘nikmalarining mustahkamlangani qayd etilgan. Keyinchalik real 

robotlarga o‘tilganda ularning ish faolligi va aniqligi sezilarli darajada oshgan. Bu esa virtual mashg‘ulotlar real 
amaliyotni osonlashtiruvchi samarali tayyorgarlik bosqichi ekanini ko‘rsatadi.

O‘zbekistonda 2022-2024-yillarda amalga oshirilgan zamonaviy tajribalar shuni ko‘rsatadiki, maktablarda 
3D laboratoriyalar, Scratch, Python va robototexnika yo‘nalishlari bo‘yicha interaktiv mashg‘ulotlar joriy etil­
ganda o‘quvchilarning o‘zlashtirish darajasi barqaror o‘sishga ega bo‘lgan. Darsga qiziqishning ortishi, amaliy 
topshiriqlar sifatining yaxshilanishi va o‘quvchilarning mustaqil ishlashga moyilligining kuchayishi ta’lim sifa­
tida muhim ijobiy natija sifatida baholanadi. Maktab informatika ta’limida virtual va interaktiv laboratoriyalardan 
foydalanish so‘nggi yillarda o‘quv jarayonining ajralmas qismiga aylanib bormoqda. Raqamli texnologiyalarning 
keng tarqalishi o‘quvchilarni zamonaviy axborot muhitiga moslashtirish, ularning algoritmik tafakkurini rivoj­
lantirish va amaliy tajribasini mustahkamlash zaruratini kuchaytirmoqda. Virtual laboratoriyalar dasturlash, 
algoritmlarni modellashtirish va kompyuter arxitekturasi kabi murakkab jarayonlarni xavfsiz, tejamkor va vizual 
shaklda o‘rganish imkonini beradi. Ayniqsa real jihozlar talab qilinadigan yoki laboratoriya xatolari yuqori xara­
jatga olib keladigan holatlarda virtual muhit eng maqbul yechim hisoblanadi. Interaktiv laboratoriyalar dars 
jarayonini faol o‘zlashtirishga yo‘naltirib, o‘quvchining har bir bosqichdagi harakatini tahlil qiladi va tezkor natija 
qaytaradi. Bunday yondashuv o‘quvchining darsga bo‘lgan qiziqishini oshiradi, mustaqil izlanish va tanqidiy 
fikrlash ko‘nikmalarini rivojlantiradi.

Virtual simulyatsiyalar orqali shartli operatorlar, sikllar, massivlar va ma’lumotlar tuzilmalari kabi mavzularni 
tushuntirish o‘quvchi ongida ko‘rgazmali tasavvur hosil qiladi hamda nazariy bilimlarning tezroq mustahkam­
lanishiga xizmat qiladi.

Tajribalar shuni ko‘rsatadiki, virtual laboratoriyalar o‘quvchilarning o‘zlashtirishini individuallashtirishga 
imkon beradi: har bir o‘quvchi topshiriqlarni o‘z sur’atida bajarishi, xatolarni takroran tahlil qilishi va murakkab 
bosqichlarni qayta o‘rganishi mumkin. Bu, ayniqsa, dasturlashni o‘rganishda muhim bo‘lib, o‘quvchini ijodiy 
fikrlashga va kod bilan tajriba o‘tkazishga undaydi. Interaktiv muhitlarda o‘qituvchi esa o‘quvchilar faoliyatini 
real vaqt rejimida monitoring qilish va zarur hollarda tezkor metodik yordam ko‘rsatish imkoniyatiga ega bo‘ladi. 
Amaliy natijalar mazkur vositalar o‘quvchilarning motivatsiyasini sezilarli oshirishini ko‘rsatadi. Shu asosda 
maktab informatika ta’limida virtual va interaktiv laboratoriyalardan foydalanishning afzallik va kamchiliklarini 
aniqlash dolzarb masala sifatida namoyon bo‘ladi.

1-jadval
Afzalliklari Kamchiliklari

O‘quvchilar uchun murakkab jarayonlarni xavfsiz va vizual 
ko‘rinishda o‘rganish imkonini beradi.

Ba’zi maktablarda texnik jihozlanish va internet sifati yetarli 
emas.

Amaliy mashg‘ulotlarni ko‘p marotaba takrorlash imkonini 
yaratadi.

O‘qituvchilarning barchasi virtual laboratoriya 
platformalaridan foydalanishni yaxshi bilmasligi mumkin.

O‘quvchilarda amaliy tajribani real vazifalar orqali 
mustahkamlashga yordam beradi.

Dasturiy ta’minotlarning litsenziyasi yoki narxi qimmat 
bo‘lishi mumkin.

Dars jarayonini qiziqarli, interaktiv va motivatsion qiladi. Ba’zi o‘quvchilar texnologiya bilan chalg‘ib qolishi mumkin.
Har bir o‘quvchi o‘z tezligida ishlashi va xatolarni qayta 
tahlil qilishi mumkin.

To‘liq nazorat qilinmasa, natijalar noto‘g‘ri bajarilgan 
bo‘lishi mumkin.

O‘qituvchi uchun o‘quvchilarning jarayondagi faoliyatini tez 
monitoring qilish imkonini beradi.

Virtual laboratoriyalarni yaratish va yangilash vaqt talab 
etadi.

Darsda faollik, mustaqil ishlash va kreativ fikrlashni 
oshiradi.

Elektr energiyasi yoki texnik nosozliklar dars jarayonini 
to‘xtatib qo‘yishi mumkin.

Resurslardan tejamkor foydalanish asbob-uskunalar 
xarajatlari kamayadi.

Ekran oldida uzoq vaqt ishlash o‘quvchilarda charchoq 
keltirib chiqarishi mumkin.

Raqamli laboratoriyalar an’anaviy darslarga nisbatan o‘quvchini faol ishtirokchi darajasiga olib chiqadi. 
O‘quvchi jarayonda faqat kuzatuvchi emas, balki amalda ijro etuvchi sifatida qatnashadi, bu esa ta’limning 
faol pedagogika tamoyillariga mos keladi. Virtual muhitda real hayotdagi texnik qurilmalarni modellashtirish 
o‘quvchi tasavvurini kengaytiradi va fanlararo bog‘liqlikni mustahkamlaydi. Masalan, robototexnika, algoritmik 
modellashtirish va kiberxavfsizlik bo‘yicha boshlang‘ich tasavvurlar aynan shu laboratoriyalar orqali shakllan­
tirilishi mumkin. Biroq ushbu texnologiyalarni ta’lim jarayoniga muvaffaqiyatli joriy etish uchun o‘qituvchining 
metodik tayyorgarligi hal qiluvchi omil hisoblanadi.

Raqamli vositalardan foydalanish jarayonida o‘qituvchining rolida sezilarli o‘zgarish yuz beradi: u endi 
faqat bilim beruvchi emas, balki o‘quv jarayonini boshqaruvchi, tahlil qiluvchi va yo‘naltiruvchi mutaxassisga 
aylanadi. Shuningdek, maktab infratuzilmasining texnik holati, internet tezligi, kompyuterlarning yangiligi hamda 
dasturiy ta’minotning barqaror ishlashi o‘quv jarayonining sifatiga bevosita ta’sir ko‘rsatadi. Umuman olganda, 

virtual va interaktiv laboratoriyalar informatika ta’limini yangi bosqichga olib chiqib, o‘quvchilarda zamonaviy 
raqamli muhitda samarali ishlash ko‘nikmalarini shakllantiradi. Ular ta’limni faqat nazariyaga emas, balki amaliy 
tajribaga asoslangan, zamon talablariga javob beradigan shaklga aylantiradi hamda informatika fanining o‘quv 
jarayonidagi ahamiyatini oshiradi.

XULOSA
Maktabda informatika fanini o‘qitishda virtual va interaktiv laboratoriyalardan foydalanish ta’lim jarayonining 

samaradorligini sezilarli darajada oshiradi. Tadqiqotlar shuni ko‘rsatadiki, bunday laboratoriyalar o‘quvchilarga 
murakkab axborot jarayonlarini vizual ko‘rinishda tushunish, mustaqil tajriba o‘tkazish, dasturlash amaliyotlarini 
xavfsiz va qulay sharoitda bajarish imkonini beradi. Virtual muhitlar o‘quvchi faoliyatini mustaqillik va tajribaviy 
yondashuv bilan boyitsa, interaktiv vositalar darsga qiziqishni kuchaytiradi va o‘zlashtirish darajasini oshiradi. 
Amaliyot shuni ko‘rsatadiki, raqamli laboratoriyalar o‘quvchilarda algoritmik fikrlash, muammolarni yechish, 
tahlil va ijodkorlik ko‘nikmalarini shakllantirishda samarali vosita hisoblanadi. 

Ularning an’anaviy ta’lim bilan uyg‘un qo‘llanilishi informatika fanining mazmunini yanada chuqurroq 
o‘zlashtirishga xizmat qiladi. Bunda o‘qituvchining metodik tayyorgarligi, texnik bazaning yetarliligi va o‘quv 
jarayonining to‘g‘ri tashkil etilishi muhim omillar sifatida namoyon bo‘ladi. Virtual va interaktiv laboratoriyalarni 
keng joriy etish nafaqat o‘quvchilarning bilim va ko‘nikmalarini oshiradi, balki ularni zamonaviy raqamli kompe­
tensiyalar bilan qurollantiradi. Ushbu yondashuv informatika ta’limining sifatini oshirish, dars jarayonini yanada 
samarali, qiziqarli va innovatsion qilishda katta salohiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

